
  «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2007 ԹՎԱԿԱՆԻ ԱՊՐԻԼԻ 19-Ի N 465-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

	1.
	Ընթացիկ իրավիճակը և իրավական ակտերի ընդունման անհրաժեշտությունը

	
	Հայաստանի  Հանրապետության  կառավարության  2003 թվականի մայիսի 22-ի N641-ն և 2007 թվականի ապրիլի 19-ի N 465-ն որոշումներն ընդունվել են «Հողի հարկի մասին» Հայաստանի Հանրապետության օրենքի 15-րդ հոդվածին և «Գույքահարկի մասին» Հայաստանի Հանրապետության օրենքի 14-րդ հոդվածի 1-ին մասին համապատասխան` անշարժ գույքի կադաստր վարող և փոխադրամիջոցների հաշվառման մասով լիազոր մարմինների կողմից հողի հարկ և գույքահարկ վճարողների հարկվող օբյեկտ համարվող հողամասերի և փոխադրամիջոցների վերաբերյալ հաշվառող մարմիններին տեղեկությունների տրամադրումը կանոնակարգելու նպատակով:  Տեղեկությունները տրամադրվում էին վերոնշյալ որոշումներով ընդունված կարգերի հավելվածներով սահմանված ձևերին համապատասխան: Նշված ձևերում անհրաժեշտություն է առաջացել կատարել փոփոխություններ և լրացումներ, ինչը պայմանավորված է հաշվառող մարմինների կողմից վարվող հողի հարկի և գույքահարկի ավտոմատացված համակարգերում լրացվող տեղեկությունների հստակեցմամբ և լրացուցիչ նոր տեղեկությունների ներառմամբ:

	2.
	Առաջարկվող կարգավորման բնույթը

	
	Ներկայացված նախագծերով առաջարկվում են նոր ձևաչափեր, համաձայն որոնց լիազոր մարմինները հաշվառող մարմիններին հողերի, շինությունների և փոխադրամիջոցների ու դրանց սեփականատերերի վերաբերյալ կտրամադրեն անհրաժեշտ լրացուցիչ  նոր տեղեկություններ:

	3.
	Նախագծի մշակման գործընթացում ներգրավված ինստիտուտները և անձիք

	
	Նախագծերը կազմվել են ՀՀ տարածքային կառավարման նախարարության աշխատակազմի կողմից։

	4.
	Ակնկալվող արդյունքը

	
	Նախագծերի ընդունման արդյունքում կկարգավորվի անշարժ գույքի կադաստր վարող և փոխադրամիջոցների հաշվառման մասով լիազոր մարմինների կողմից հողի հարկ և գույքահարկ վճարողների հարկվող օբյեկտ համարվող հողամասերի և փոխադրամիջոցների վերաբերյալ հաշվառող մարմիններին տեղեկությունների տրամադրումը: 


 
	
	


                                                  ՏԵՂԵԿԱՆՔ
  «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2007 ԹՎԱԿԱՆԻ ԱՊՐԻԼԻ 19-Ի N 465-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 



	1.
	Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի  Հանրապետության  կառավարության  2007 թվականի ապրիլի 19-ի N 465-ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունմամբ այլ իրավական ակտերում փոփոխություններ, լրացումներ կատարելու  անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը
«Հայաստանի  Հանրապետության  կառավարության  2007 թվականի ապրիլի 19-ի N 465-ն որոշման մեջ փոփոխություններ կատարելու մասին» ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:

	
	


ՏԵՂԵԿԱՆՔ
  «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2007 ԹՎԱԿԱՆԻ ԱՊՐԻԼԻ 19-Ի N 465-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ
 «Հայաստանի  Հանրապետության  կառավարության  2007 թվականի ապրիլի 19-ի N 465-ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:



